
৩২

সুনির্মল বসুর




শাখে শাখে পাখীদের কলহের কোলাহল, ঘরে ফেরে বেলেহাঁসগুলি,

নিঝুম শীতের সাঁঝে ধূসর বনের মাঝে হেলে দুলে চলে মোর ডুলি।

সহসা বনের ধারে আগুনের ছোপ লাগে, পূরবের গগনের কোণে,

আবছায়া ধরা যেন আলোর স্বপন দেখে হেসে ওঠে আপনার মনে।

আঁধার সাগরকূলে আলোকের ঢেউ এলো,

কে শোনালো সোনালী এ ভাষা?

নিরাশা-আঁধার মনে জাগে যেন ক্ষণে ক্ষণে প্রাণভরা আলোময় আশা।

আমি শুধু চেয়ে দেখি কৃষ্ণা-তিথির সাঁঝে অপরূপ রূপের মাধুরী,

ওঠে চাঁদ প্রতিপদী, উজল সোনার দ্যুতি আছে তার সারাদেহ জুড়ি।

বনে বনে সাড়া জাগে, পাখীদের কোলাহল

থেমে যায়, ধরে তারা গীতি,

আলোর অতিথি আসে,অভয়ের হাসি হাসে,দূর হয় আঁধারের ভীতি।

ঝিরি ঝিরি হাওয়া বয়, গাছে গাছে ঢেউ ওঠে,

শাখে শাখে মৃদু আলো দোলে,

ঝিলিমিলি জ্যোছনা সে ঝিমঝিমে সাঁঝে আজ

কুয়াসার আবরণ তোলে।

ছোট নদী ‘উশ্ঝোর’ পড়ে আছে নিরালায় বালুর চাদরখানা মেলে,

তারি সাদা বালুচরে খাড়া ঢালু পথ বেয়ে

চলে ডুলি কালো ছায়া ফেলে।

তীরে মেহেদির বন, ঘন ঘন ঝোপে-ঝাড়ে ঝিঁঝিদের চলে কানাকানি;

শীতের প্রখর সাঁঝে, শিবা ডাকে মাঝে মাঝে,

আশে-পাশে নাহি জন-প্রাণী।

আলোর পরশে ফের জাগে দূর সীমানায় ছায়াময় পাহাড়ের রেখা,

হাতছানি দিয়ে ডাকে ‘খৈড়ডি’ বুনো গ্রাম,পাহাড়ের শেষে যায় দেখা।

পাহাড়ের তলে তলে বুনোদের গান চলে,মাদলের ধ্বনি আসে ভেসে;

চলে চলে ডুলি চলে ওই পাহাড়ের গায়ে,তিন-চূড়ো পাহাড়ের দেশে।













[image: ]

[image: ]

'https://bn.wikisource.org/w/index.php?title=পাতা:সুনির্মল_বসুর_শ্রেষ্ঠ_কবিতা.pdf/৪৯&oldid=1662536' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ০৬:৩৭টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







